
shrI rAmanAtha-suprabhAtam

ಶ್ರೀರಾಮನಾಥ-ಸುಪ್ರಭಾತಂ

ಗಣೇಶಂ ಶಾರದಾಂ ಶಂಭುಂ ದೇವೀಂ ದುರ್ಗಾಂ ಚ ರಾಘವಂ .

ರಾಮನಾಥಂ ನಮಸ್ಕೃತ್ಯ ಸುಪ್ರಭಾತಂ ಕರೋಮ್ಯಹಂ .. 1..

ನಮಸ್ತೇ ಗಿರಿಜಾ-ಕಾಂತ ಶರಣಾಗತ-ವತ್ಸಲ .

ಉತ್ತಿಷ್ಠ ಕರುಣಾಸಿಂಧೋ ಸಂಧ್ಯಾಕಾಲಃ ಪ್ರವರ್ತತೇ .. 2..

ಉತ್ತಿಷ್ಠೋತ್ತಿಷ್ಠ ಗೌರೀಶ ಉತ್ತಿಷ್ಠ ವೃಷಭ-ಧ್ವಜ .

ಉತ್ತಿಷ್ಠ ಪಾರ್ವತೀ-ನಾಥ ತ್ರೈಲೋಕ್ಯಂ ಮಂಗಲಂ ಕುರು .. 3..

ಮಾತಃ ಪುರಾರಿ-ಹೃದಯಾಂಬುಜ-ನಿತ್ಯವಾಸೇ ಭಕ್ತ್ಯಾ ಮುರಾರಿ-ಮುಖಪೂಜಿತ-
ಪಾದಯುಗ್ಮೇ .

ಶ್ರೀಶಂಕರಾಶ್ರಿತ-ಜನೇಷು ದಯಾರ್ದ್ರ-ಚಿತ್ತೇ ಶ್ರೀರಾಮನಾಥ-ದಯಿತೇ ತವ
ಸುಪ್ರಭಾತಂ .. 4..

ತವ ಸುಪ್ರಭಾತಮಮರೇಂದ್ರ-ವಂದಿತೇ ನಿಜ-ದೀನ-ಭಕ್ತ-ವರದಾನ-ಶೋಭಿತೇ .

ಹರ್-ಇಧಾತೃ-ದೇವರಮಣೀಭಿರರ್ಚಿತೇಹ್ಯವ ರಾಮನಾಥ-ದಯಿತೇದಯಾಯುತೇ
.. 5..

ರಾಮಾದಿ-ಭಕ್ತನಿಚಯಾಸ್ತ್ವದುಪಾಸನಾಯ ಗಂಗಾದಿ-ಪುಣ್ಯಸರಿದಾಹೃತ-
ದಿವ್ಯಪುಷ್ಪೈಃ .
ಆಗತ್ಯ ಪಾದಯುಗಲಾರ್ಚನ-ಜಾಗರೂಕಾಃ ಶ್ರೀಗಂಧಮಾದನವಿಭೋ ತವ
ಸುಪ್ರಭಾತಂ .. 6..

ವೀಣಾ-ಮೃದಂಗ-ಪರಿಮಂಡಿತ-ನಾರದಾದ್ಯೈಃ ಸಂಗೀಯಮಾನ-ಚರಿತಾಮೃತ
ಪುಣ್ಯದೇಹ .

ಚೂಡಾಮಣೀಕೃತ-ಮನೋಹರ-ಚಂದ್ರಬಿಂಬ ಶ್ರೀಗಂಧಮಾದನವಿಭೋ ತವ
ಸುಪ್ರಭಾತಂ .. 7..

ರಾಮೇಶ್ವರೇತಿ ಪ್ರಥಿತೇ ಪ್ರದೇಶೇ ರಾಮಂ ಪುರಸ್ಕೃತ್ಯ ಶಿವಂ ಸ್ತುವಂತಿ .

ಐಕ್ಯಂ ಪ್ರದಿಷ್ಟಂ ಶಿವರಾಮಯೋಶ್ಚ ವಿಷ್ಣ್ವೀಶಮೂರ್ತೇ ತವ ಸುಪ್ರಭಾತಂ .. 8..

ಬ್ರಹ್ಮೇಂದ್ರ-ವಿಷ್ಣು-ಗುಹ-ವಾಕ್ಪತಿ-ಸೋಮಸೂರ್ಯಾಃ ಮೃತ್ಯುಂಜಯಾದಿ-ಚರಿತಂ
ಬಹುಧಾ ಸ್ತುವಂತಿ .

ವಾಚಸ್ಪತಿರ್ವದತಿ ವಾಸರಶುದ್ಧಿಮಾರಾತ್ ಶ್ರೀಗಂಧಮಾದನವಿಭೋ ತವ
ಸುಪ್ರಭಾತಂ .. 9..

ದುಷ್ಪಣ್ಯಜಾತ-ಶಿಶುಮಾರಣವಾರಕಂಚಯತ್ಪಾವಕಾಖ್ಯಮತಿಪಾವನಮಗ್ನಿತೀರ್ಥಂ
.

ಆವಾತಿ ಮಂದಮನಿಲಸ್ಸಹ ತಸ್ಯ ತೋಯೈಃ ಶ್ರೀಗಂಧಮಾದನವಿಭೋ ತವ
ಸುಪ್ರಭಾತಂ .. 10..

ಶ್ರೀರಾಮಮಂತ್ರ-ಜಪಪಾವನ-ಚಿತ್ತವೃತ್ತಿಃ ಆಪಾದವಕ್ತ್ರಮನುಲೇಪಿತ-ರಕ್ತವರ್ಣಃ .
ಶ್ರೀಮಾರುತಿರ್ಜಯತಿ ಮಂದಿರ-ಪೂರ್ವಭಾಗೇ ಶ್ರೀಗಂಧಮಾದನವಿಭೋ ತವ
ಸುಪ್ರಭಾತಂ .. 11..

ಸೀತಾಪಹರ್ತೃ-ದಶಕಂಠ-ವಿಮರ್ದನಾಯ ದೇವಾಂಶಭೂತ-ಹರಿಯೂಥ-

ಸಹಾಯಕೇನ .

ರಾಮೇಣ ಬದ್ಧ-ವರಸೇತುತಲ-ಪ್ರಸನ್ನ ಶ್ರೀಗಂಧಮಾದನವಿಭೋ ತವ ಸುಪ್ರಭಾತಂ
.. 12..

ಬ್ರಹ್ಮಘ್ನ-ಪಾಪ-ಪರಿಹಾರವಿಧೌ ಯತೇನ ರಾಮೇಣ ಪೂಜಿತ-ಪವಿತ್ರ-ಪದಾಬ್ಜ-
ಯುಗ್ಮ .
ಭಕ್ತಾರ್ತಿ-ಭಂಜನ ನಿರಂಜನ ರಾಮನಾಥ ಶ್ರೀಗಂಧಮಾದನವಿಭೋ ತವ
ಸುಪ್ರಭಾತಂ .. 13..

ಶೈಲಾಧಿರಾಜ-ತನಯಾಂಚಿಅತ-ವಾಮಭಾಗ ಕೈಲಾಸವಾಸ ಕರುಣಾಮೃತ-ಪೂರ್ಣ-
ನೇತ್ರ .
ಗಂಗಾಧರ ತ್ರಿನಯನಾಂಕಿತ ಚಂದ್ರಚೂಡ ಶ್ರೀಗಂಧಮಾದನವಿಭೋ ತವ
ಸುಪ್ರಭಾತಂ .. 14..

ನಿತ್ಯಾಭಿಷೇಚನ-ವಿಧೌ ತವ ಗಾಂಗ-ತೋಯಂ ಯೇನ ಪ್ರದಿಷ್ಟಮಿಹ ರಾವಣ-

ಘಾತಕೇನ .

ತತ್ಕೋಟಿ-ತೀರ್ಥ-ಮಹಿಮಾವೃತ-ಸನ್ನಿಧಾನ ಶ್ರೀಗಂಧಮಾದನವಿಭೋ ತವ
ಸುಪ್ರಭಾತಂ .. 15..

ಶೇಷೇಣ ವಾಯುಕೃತ-ವಿಕ್ರಮ-ವಾದ-ಯುದ್ಧೇ ವಾತೇನ ಭೇದಿತಮಭೂತ್ ಕಿಲ
ಪರ್ವತಾಗ್ರಂ .

ತದ್ಗಂಧಮಾದನ-ಗಿರೌ ಕೃತ-ಸನ್ನಿಧಾನಂ ಶ್ರೀಗಂಧಮಾದನವಿಭೋ ತವ
ಸುಪ್ರಭಾತಂ .. 16..

ಗಂಗಾನದೀ-ತಟ-ವರಾಲ-ಪುಣ್ಯಭೂಮೌಬ್ರಹ್ಮಾದಿ-ದೇವ-ನಿಕರೈಃ ಸ್ತುತ-ವಿಶ್ವನಾಥಃ
.

